Nafarroako Parlamentuko Mahaiak, 2013ko azaroaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bikendi Barea Aiestaran jaunak aurkeztutako galdera, Nafarroako Zirkuituaren bost urterako balizko errentamendurako lehiaketa publikoaren baldintzei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko azaroaren 11n

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bikendi Barea Aiestaranek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak Osoko Bilkuran ahoz erantzun dezan:

Diru publikoen kargura –eta, horrenbestez, Nafarroako herritarren kargura– milioiak galtzen urteak eman ondoren, Nafarroako Enpresa Korporazio Publikoak lehiaketa publiko bat aurkeztu du, Los Arcosko abiadura-zirkuituaren kudeaketa kanpoan kontratatzeko.

Bost milioi euro inguruko aurrezkia lortu nahi da Nafarroako zirkuituaren lehiaketarekin eta bost urterako balizko errentamenduarekin.

Datuen arabera –Gizarte Politiketako kontseilariak batzordean egindako agerraldi batean berretsi zituen– urteko ustiapen-defizita milioi bat euro ingurukoa izan daiteke.

Zirkuituaren jarduerak eta amortizazioak eragindako galerei buruz kontseilariak egindako interpretazio hori ez dator bat Nafarroako Enpresa Korporazio Publikoak aurkeztutako kontuekin.

Korporazioaren kontuen arabera, ondokoak izan dira galerak ekitaldi bakoitzean (halere, kontuan hartu beharra dago Territorio Roncalia, S.L. sozietatea ere sartzen dela hor):


Galerak,
Urtea
milaka eurotan adieraziak

2008 
165

2009 
310

2010 
2.600 

2011 
4.991 

2012
4.790

Nafarroako zirkuituaren lehiaketa publikoaren eta bost urterako balizko errentamenduaren baldintzek bermatuko al dute diru publikotik batere kantitaterik jarri behar ez izatea jarduera horri eutsi ahal izateko?

Iruñean, 2013ko urriaren 30ean

Foru parlamentaria: Bikendi Barea Aiestaran

